
grafikasi

Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

O‘ZIGA XOS XUSUSIYATLARI: MUAMMOLARI, 

Shaymardanova Dildora Xaydarjon qizi
Samarqand iqtisodiyot va servis instituti mustaqil izlanuvchisi
ORCID: 0009-0009-5695-6902

Annotatsiya. Maqolada qishloq joylarda avtoservis xizmatlarini rivojlantirishning o‘ziga xos xususiyatlari, asosiy 
muammolari va istiqbollari, qishloq joylarda xizmat ko‘rsatishning imkoniyatlari va xavf-xatarlari Samarqand viloyati 
misolida SWOT-tahlil va ilmiy manbalar asosida bayon qilingan. Shuningdek, davlat-xususiy sheriklik, klasterlashuv va 
raqamli platformalar orqali xizmatlarni integratsiyalash yo‘nalishlari taklif qilingan. Maqola qishloq aholisining transport 
vositalariga bo‘lgan talabining ortishi sharoitida avtoservis sohasida AI-diagnostika, mobil servis kabi texnologik 
yangilanishlarni joriy etish, avtoservis korxonalarining samaradorligini oshirishda hamda aholi turmush darajasini 
yaxshilashga xizmat qilish imkoniyatlarini ochib berishda qishloq avtoservisini samarali rivojlantirish va aholi farovonligini 
oshirish uchun ilmiy asos bo‘lib xizmat qiladi.

Kalit so‘zlar: avtoservis, transport infratuzilmasi, SWOT-tahlili, ISSS, AI-diagnostika, mobil servis.
Abstract. The article examines the specific features, main challenges, and prospects for the development of auto service 
provision in rural areas, as well as the opportunities and risks of service delivery, using the Samarkand region as a case 
study based on SWOT analysis. Directions for service integration through public-private partnerships, clustering, and 
digital platforms are proposed. The increasing demand for vehicles in rural communities necessitates the introduction 
of technological innovations in the auto service sector (AI diagnostics, mobile services), enhances the efficiency of auto 
service enterprises, and contributes to improving living standards. The results provide a scientific basis for the effective 
development of rural auto services and for enhancing local community welfare.

Keywords: auto service, transport infrastructure, SWOT analysis, ISSS, AI diagnostics, mobile service.
Аннотация. В статье рассматриваются особенности, основные проблемы и перспективы развития автосервисных 
услуг в сельской местности, а также возможности и риски оказания услуг на примере Самаркандской области на 
основе SWOT-анализа. Предложены направления интеграции услуг через государственно-частное партнерство, 
кластеризацию и цифровые платформы. Рост потребности сельского населения в транспортных средствах 
требует внедрения технологических инноваций в сфере автосервиса (AI-диагностика, мобильные сервисы), 
повышает эффективность автосервисных предприятий и способствует улучшению уровня жизни населения. 
Полученные результаты могут служить научной основой для эффективного развития автосервиса в сельских 
районах и повышения благосостояния местного населения.

Ключевые слова: автосервис, транспортная инфраструктура, SWOT-анализ, ISSS, AI-диагностика, мобильный 
сервис.

K I R I S H 
Avtoservis xizmatlari milliy transport infratuzilmasining muhim tarkibiy qismi hisoblanadi. Qishloq joylarda 

transport vositalarining ko‘payishi va avtomobillar sonining ortishi, avtoservis sohasidagi yangi texnologiyalar 
va tendensiyalar qishloq joylarda ushbu xizmatlarning rivojlanishi bilan avtoservis xizmatlariga bo‘lgan talab 

ham asta-sekin oshib bormoqda. O‘zbekiston sharoitida avtomobillashuv darajasining izchil o‘sishi, qishloq 
xo‘jaligi va xizmat ko‘rsatish sohalarida transport vositalarining keng qo‘llanilishi mazkur xizmat turiga bo‘lgan 
talabni oshirmoqda. Biroq qishloq joylarda avtoservis xizmatlarining rivojlanishi shaharlarga nisbatan bir qator 
o‘ziga xos muammolar bilan tavsiflanadi. Jumladan, aholi sonining kamligi va tarqoqligi, aholi daromadlarining 
pastligi, tanlovning cheklanganligi, avtomobillarni ta’mirlash uchun zarur ehtiyot qismlar va jihozlarni topish 
qiyinligi hamda ularning sifatining pastligi, ehtiyot qismlar va uskunalarning cheklanganligi mazkur sohani 
rivojlantirishni dolzarb muammolardan biriga aylantirmoqda.

M A V Z U G A  O I D  A D A B I Y O T L A R  S H A R H I
Xorijlik tadqiqotchilardan Beichen Ge, Congjin Wanglar tomonidan “…qishloq yo‘llarining transport 

xizmatlari va iqtisodiy transformatsiyaga ta’siri, qishloq joylarda avtoservislarning infratuzilma” [1] sifatidagi 
o‘rni bo‘yicha izlanishlar bayon qilingan.

Qishloq joylarda “…kasbiy ta’lim va ish bilan ta’minlashning o‘zaro bog‘liqligi, servis sohasida dual ta’lim 
modelini joriy qilish” [2] bo‘yicha takliflarning ilmiy jihatdan qo‘llab-quvvatlanishi masalalari Geng Wang va 
boshqalar tomonidan asoslab berilgan.

Kamaludin, A. S., Qibthiyyah, R. M. tomonidan “…qishloq joylarda avtomobil transporti infratuzilmasini 
rivojlantirish” [3] zarurligi bayon qilingan.

RF olimi V. A. Batagov tomonidan “…avtotransport xizmatlari bozori, jumladan avtoservis xizmatlarining 
asosiy muammolari, tuzilmaviy cheklovlar va rivojlanish imkoniyatlari” [4] o‘rganilgan. A. N. Xlopsevaning ilmiy 
ishlarida esa “…avtoservis bozorini tashkil etish va uni takomillashtirish yo‘nalishlarini aniqlash, yangi iqtisodiy 
sharoitlarda avtoservisni rivojlantirish mexanizmlari” [5] ochib berilgan.

O‘zbekistonlik tadqiqotchilardan D. D. Karimboyevning tadqiqotlari “…mintaqada transport tarmoqlarini 
barqaror rivojlantirishning tashkiliy-iqtisodiy mexanizmlarini takomillashtirish (Xorazm viloyati misolida)” [6] ga 
bag‘ishlangan.

M. X. Xomidov tomonidan avtomobilsozlik sohasida korxonalar o‘rtasidagi hamkorlik, jumladan ehtiyot 
qismlar ishlab chiqarish, klasterlashuv va texnologik integratsiyaning rivojlanishiga ta’siri [7] o‘rganilgan bo‘lib, 
avtoservis yo‘nalishida ham muhim manba hisoblanadi.

Muallifning ilmiy ishlarida ham O‘zbekistonda avtoservis xizmatlarining o‘ziga xos xususiyatlari, ilmiy va 
iqtisodiy ahamiyati muhokama qilingan, mijozlarga sifatli avtoservis xizmati ko‘rsatish masalalari ilmiy jihatdan 
tahlil qilingan [8].

Yuqoridagi tadqiqotlardan kelib chiqib, qishloq joylarda avtoservis xizmatlarini rivojlantirish kompleks 
va tizimli yondashuvni talab etadi. Konseptual modellarga asoslangan islohotlar mazkur sohaning 
raqobatbardoshligini oshirish, xizmatlar sifati va aholi farovonligini yuksaltirish jihatlarini ilmiy tadqiq qilish 
zarurligini ko‘rsatadi.

T A D Q I Q O T  M E T O D O L O G I YA S I
Tadqiqot davomida induksiya va deduksiya, mantiqiy tahlil usullaridan foydalanilgan. Tadqiqot natijalarini 

umumiy va yaxlit tarzda ifodalash maqsadida jadval va rasmlardan foydalanilgan.

T A H L I L  V A  N A T I J A L A R
Qishloq joylarda avtoservis xizmatlarini rivojlantirish bu hududlar aholisining harakatchanligi va farovonligini 

ta’minlash uchun muhim vazifadir. Ushbu sohani to‘g‘ri tashkil etish va qo‘llab-quvvatlash qishloq aholisining 
turmush sifatini yaxshilash, hududlar iqtisodiyotini rivojlantirish va qishloq infratuzilmasining barqaror 
taraqqiyotini ta’minlash imkonini beradi.

Samarqand viloyati respublikamizning eng ko‘p aholiga ega bo‘lgan hududi hisoblanadi. 2025-yil 1-oktyabr 
holatiga ko‘ra viloyat aholisi 4 360 070 kishini, jumladan 3 806 916 kishi bevosita qishloq joylarda yashaydi 
[9]. Shuningdek, viloyat respublikada eng ko‘p doimiy aholiga ega viloyat hisoblanadi. Barqaror demografik 
tendensiya qishloq joylarda turli xizmatlarga, jumladan avtoservisga bo‘lgan barqaror va uzoq muddatli talab 
mavjudligini ko‘rsatadi. Viloyat sanoat va ishlab chiqarish bo‘yicha ham muhim markaz hisoblanadi. 2025-yil 
yakuniga ko‘ra 6 321 ta sanoat korxonasi faoliyat yuritadi, bu avtoservis texnik xizmatlari, ehtiyot qismlar ishlab 
chiqarish va ta’minot bozori uchun muhim infratuzilma hamda imkoniyatni yaratadi.

Samarqand viloyatining tranzit imkoniyati, viloyatda avtoservisga talabning o‘sishi, ro‘y berayotgan 
texnologik yangilanishlar (AI-diagnostika, mobil servis asosida avtoservis xizmatlari ko‘rsatish), tizim 
samaradorligining ortishi hamda qishloq joylarda aholi turmush darajasining yuksalishi o‘rtasidagi uzviy 
bog‘liqlik sinergiyasini 1-rasmda ko‘rishimiz mumkin (1-rasm).

 



M U H A N D I S L I K  VA  I Q T I S O D I Y O T

804

2026-yil, yanvar.  № 1-son

1-rasm. Avtoservis xizmatlari ko‘rsatish tizimida samaradorlikning ortishi hamda qishloq joylarda aholi turmush 
darajasining yuksalishi o‘rtasidagi uzviy bog‘liqlik sinergiyasi1

1-rasmni izohlaydigan bo‘lsak, tranzit hajmi ortganda avtoservisga bo‘lgan talabning o‘sishi kuzatiladi. 
Samarqand viloyati misolida ko‘rib o‘tiladigan bo‘lsa, tadqiqotimizda viloyatning tranzit hajmi 10–15% ga ortishi 
chegaraviy parametr hisoblanib, avtoservisga bo‘lgan talabning sezilarli o‘sishiga olib keladi [10]. Avtoservis 
xizmatlariga bo‘lgan talabning ortishi, o‘z navbatida, sohada texnologik yangilanishlarni keltirib chiqaradi. 
Bugungi kunda avtoservis xizmatlari ko‘rsatishda AI tizimlari, raqamli diagnostika, avtoehtiyot qismlarning 
onlayn sotuvi, GPS, ISSS va elektron to‘lov tizimlarining qo‘llanilishi talabning 25% ga oshishini rag‘batlantiradi 
[11]. Jumladan, avtomobillarda raqamli ISSS (dvigatelni intellektual “o‘chirish-yoqish” tizimi) 100 km masofada 
energiya sarfini 28–32% ga kamaytiradi.

Va nihoyat, avtoservis xizmatlari ko‘rsatuvchi korxonalar samaradorligining ortishi qishloq joylarda 
qo‘shimcha tejalgan samara hamda sifatli avtoservis xizmatlari ko‘rsatish orqali daromad va ish o‘rinlarini 
ko‘paytiradi [12].

Transport vositalariga bo‘lgan ehtiyojning yuksalishi tufayli qishloq aholisining ham o‘z avtomobillariga 
texnik xizmat ko‘rsatish va ta’mirlash bo‘yicha xizmatlarga bo‘lgan zaruriyati ortib bormoqda. Viloyatning 
Pastdarg‘om, Nurobod, Qo‘shrabot, Bulung‘ur, Kattaqo‘rg‘on tumanlarida avtotransport vositalari nafaqat 
ichki mehnat migratsiyasi va kundalik iqtisodiy faoliyatda harakatlanish vositasi sifatida, balki qishloq xo‘jaligi 
maqsadlarida ham ma’lum darajada xizmat qiladi. Shu sababli qishloq joylarda avtoservis xizmatlarini SWOT-
tahlil asosida strategik rivojlantirish ilmiy va amaliy ahamiyat kasb etadi (1-jadval).

1-jadval. Samarqand viloyatida qishloq joylarida avtoservis xizmatlarini rivojlantirish bo‘yicha SWOT matritsasi2

Kuchli jihatlar (S) Kamchiliklar (W)
Qishloq hududlarida raqobatning past darajada ekanligi
Aholining avtoservisga ishonchi va sodiqligi
Ijara va xizmat ko‘rsatish harajatlarining arzonligi
Avtoservis ob’ektlarining aholiga yaqin joylashtirish 
imkoniyati

Malakali avtomexanik kadrlarning yetishmasligi
Zamonaviy diagnostika va ta’mirlash uskunalaridan 
foydalanishning cheklanganligi
Ehtiyot qismlar ta’minotida logistik qiyinchiliklar
Axborot va marketing kanallarining sustligi

Imkoniyatlar (O) Xavf-xatarlar (T)
Samarqand viloyatida avtomobillar sonining barqaror 
o‘sishi
Qishloq xo‘jaligi va maxsus texnika servisiga talabning 
ortishi
Davlat-xususiy sheriklik mexanizmlarining kengayishi
Mobil va raqamli servis texnologiyalarini joriy etish 
imkoniyati

Aholining to‘lov qobiliyatining cheklanganligi
Yonilg‘i va ehtiyot qismlar narxining o‘sishi
Shahar avtoservislarining raqobatbardoshligi
Yangi texnologiyalarning qishloqqa sekin kirib kelishi

1	  Manba: muallif ishlanmasi.
2	  Manba: muallif ishlanmasi.

Matritsani tahlilini batafsil yoritadigan bo‘lsak:
S–O (kuchli jihatlar + imkoniyatlar). Samarqand viloyati qishloq hududlarida raqobatning pastligi va 

avtomobillar sonining o‘sishi avtoservis xizmatlarini diversifikatsiya qilish uchun qulay shart-sharoit yaratadi. 
Jumladan, Bulung‘ur, Pastdarg‘om va Narpay tumanlarida qishloq xo‘jaligi texnikasiga texnik xizmat ko‘rsatishni 
yengil avtomobillar servisi bilan integratsiya qilish xizmat hajmini oshirishda muhim omil hisoblanadi, servis 
diversifikatsiyasi esa qishloq biznesining barqarorligini ta’minlovchi asosiy omillardan biridir.

W–O (zaif jihatlar + imkoniyatlar). Samarqand viloyatida kasb-hunar maktablari va oliy ta’lim 
muassasalarining mavjudligi kadrlar muammosini hal etish imkonini beradi. Statistik ma’lumotlarga ko‘ra, 
viloyatda yoshlar ulushi yuqori bo‘lib, ularni dual ta’lim asosida avtoservis sohasiga jalb etish qishloq hududlarida 
xizmat sifati oshishiga olib keladi va mehnat bozoridagi nomutanosiblikni kamaytiradi.

S–T (kuchli jihatlar + xavf-xatarlar). Aholining to‘lov qobiliyati cheklangan sharoitda Samarqand viloyati 
qishloq avtoservislari mahalliy ishonch va arzon xarajatlar ustunligidan foydalanib, mavjud xavflarni yumshatishi 
mumkin. Masalan, doimiy mijozlar uchun profilaktik xizmat paketlarini joriy etish orqali xizmatlardan foydalanish 
davriyligini oshirish mumkin.

W–T (zaif jihatlar + xavf-xatarlar). Infratuzilmaning zaifligi va logistika xarajatlarining o‘sishi xavfini 
kamaytirish maqsadida DXSh asosida mobil avtoservis xizmatlarini tashkil etish maqsadga muvofiq. Bu, 
ayniqsa, Nurobod va Qo‘shrabot kabi chekka tumanlar uchun samarali yechim hisoblanadi.

Samarqand viloyati qishloq hududlarida raqobatning pastligi va avtomobillar sonining o‘sishi avtoservis 
xizmatlarini diversifikatsiya qilish uchun qulay shart-sharoit yaratadi. “…servis diversifikatsiyasi qishloq 
biznesining barqarorligini ta’minlovchi asosiy omil” [3] ekanligiga asoslangan holda Bulung‘ur, Pastdarg‘om 
va Narpay tumanlarida qishloq xo‘jaligi texnikasiga texnik xizmat ko‘rsatishni yengil avtomobillar servisi bilan 
integratsiya qilish orqali xizmatlar hajmini oshirish imkoniyati mavjud.

X U L O S A  V A  T A K L I F L A R
Avtoservis xizmatlarini qishloq sharoitlariga moslashtirish mahalliy aholining ehtiyojlarini qondirish va 

ushbu sohaning rivojlanishini rag‘batlantirish uchun zaruriy ehtiyojdir. Bunday moslashuvning muvaffaqiyati 
puxta rejalashtirish, bozor tahlili va muntazam takomillashtirishga bog‘liq bo‘ladi. Aniqlangan kuchli va zaif 
jihatlar asosida quyidagi amaliy takliflar ishlab chiqildi:

– hududlarda integratsiyalashgan qishloq avtoservis klasterlarini tashkil etish;
– davlat-xususiy sheriklik asosida mobil avtoservis xizmatlarini tashkil etish;
– qishloq joylarda avtoservis xizmatlari ko‘rsatishda onlayn navbat, narxlashtirish, ehtiyot qismlar o‘rnatish 

va xaridi bo‘yicha raqamli platformalar yaratish;
– norasmiy faoliyat ko‘rsatayotgan avtoservis korxonalarini ro‘yxatga o‘tkazishni qo‘llab-quvvatlash va 

rag‘batlantirish.
Shunday qilib, qishloq hududlarida avtoservis xizmatlari rivojlanish uchun katta istiqbolga ega. Avtomobil 

parkining o‘sishi, raqobatning yo‘qligi, qo‘shimcha xizmatlarni taklif etish imkoniyati, doimiy mijozlarning 
mavjudligi va xizmatlar sifatining oshishi sharoitida qishloq joylardagi avtoservislar muvaffaqiyatli rivojlanishi va 
tobora ko‘proq mijozlarni jalb etishi mumkin.

Qishloq joylarda avtoservis xizmatlarini rivojlantirish aholining harakatchanligi, qishloq xo‘jaligi 
samaradorligi va hududiy iqtisodiy barqarorlikni ta’minlashda muhim omil hisoblanadi. Taklif etilgan ilmiy 
tavsiyalarni amaliyotga tatbiq etish qishloq hududlarida avtoservis xizmatlari sifatini oshirish va ularning 
barqaror rivojlanishini ta’minlash imkonini beradi.

